
ovpugovias, va takivogdmomnot Tous Emoxomous gl Tag £00as TOV %l va AToL G onoy altove
da rag Dnuies, tag onoias tnéornoav”. "Ex Ilixrafiiov (Poitiers), 1307, Maiov 29.

Commemoriali Libro I. Fo 114.
Regesti dei Commemoriali Vol. 1. pag. 76. No 322.

Millesimo trecentesimo viII die XXIX mensis Madij.

Clemens episcopus seruus seruorum Dei1; Venerabilibus fratribus. . ... patriar-
che Gradensi et Episcopo Castellano salutem et apostolicam benedictionem.
Eam gerimus de circumspectione uestram fiduciam quod ea que uobis commit-
timus exequi studeatis solicito fideliter et prudenter. Accedentes si quidem ad
presenciam nostram Venerabiles fratres nostri I. Milopotoni et P. Calamonensis
episcopi querelosa uobis exposicione monstrarunt quod nobilis uir Vitalis Micha-
elis tunc duca insule Cretensis, in qua episcopatus eorum consistunt eiusque
consilium de mandato nobilis uin. .. .. ducis et communis Venetorum castellani
diocesis qui in eadem insula temporale dominium obtinent quamdam confede-
racionem cum Alexio Calergi greco tunc eciam in illis partibus dominante sub
certis pactis et conuencionibus inierunt in quibus inter alia promiserunt eidem
quod dominium terre posset episcopatuum predictorum pro trecentis quinqua-
ginta yperperis ex eis annuatim soluendis concedi sibi faceret inde ad quinquennium
ad fictum et ex tunc procuraret pro posse quod de quinquenio i1n gquinquenium
usque ad quinquaginta octo annos prout ipse hoc petebat ab eis similis ei con-
cessio fieret de eisdem. Quod si hoc forte facere non posset predictum dominium
uel aliquis laicus se de ipsis ultertus non intermitteret, set idem grecus ciusque
heredes cum suis facerent cum Archiepiscopo, episcopis et clericis sicut uelent,
de quibus et alijs nephandis pactionibus cum eodem Alexio initis inuiolabiliter
obseruandis, duca Cretensis et eius consilium supradicti prestitisse dicuntur cor-
poraliter iuramentum idemque Alexius fidelitatem exinde fecit tam duci et com-
muni Venetorum ac duce Cretensi et eius consilio memoratis quam successoribus
eorumdem factis 1itaque huius modi conuentiones et pacta concessionibus ante-
dictis. Dictus Alexius illarum pretextu episcopatus occupauit eosdem et detinet
occupatos illorum percipiens reditus et prouentus, prefactos episcopos eorum pos-
sessione priuando, propter que dicti episcopi extra dictam insulam exulare quin
imo mendicare in pontificalis dignitatis opbrobrium compelluntur, oppress: gra-
uiter rerum temporalium egestate, ex quibus euenit quod in eadem insula diuinus
cultus subtrahere errores pullulant fidei orthodoxe detrahitur et libertas ecclesi-
astica iugiter conculcatur. Que omnia quanto magis infra mentis archana reuol-

uimus, tanto causa nobis maioris admirationis ingeritnr. O quomodo deuotionis
feruori quem erga deum et eius Ecclesiam habere consueuerunt ita tepescere potuit
uel qualiter seductor humani generis ad eo ipsorum mentis occulos offuscauit ut
contra fidem catholicam et libertatem ecclesiasticam auderent inire cum illo greco
tam nepharias pactiones. Nos igitur attendentes quod confederacio conuenciones,
concessiones et pacta predicta contra libertatem ecclesiasticam attentata nulla
penitus ipso jure ac juramenta prestita super illis temeraria extiterunt et ideo
non seruanda confederacionem, conuentiones, concessiones et pacta predicta prout
de facto processerunt, cassauimus, iritauimus et anullauimus, quin potius cassa
nulla et irrita nuntianimus ac decreuimus, ea nullam obligationem inducere, nul-
lamque habere roboris firnitatem, ducemque et commune Venetorum ac ducam
dicte insule et eius consilium prelibatos, ad horum obseruanciam in quantum
ecclesiasticus uel ecclesiastice libertati preiudicant aliquatenus non teneri. Unde
dilectos filios nobilem uirum D. Ducem et commune Venetorum prefactos per
alias nostras rogamus litteras attentius et hortamur quod ipsi considerantes pru-
denter quantum in confederacione, conuencionibus, pactis et concessionibus ante-
dictis maiestatem diuinam eorumque matrem ecclesiam offenderunt, quantum ut
propterea non solum saluti set et fame ipsorum fuerit derogatum a similibus de
cetero abstinere procurent, dictosque episcopos ad episcopatus eorum cum debita
honorificentia reducentes faciant eis bona episcopatuum predictorum, cum fructi-
bus inde perceptis et qui percipi potuerunt a tempore quo dicti episcopi fuerunt
ut premittitur eorum possessione priuati cum integritate restitui prefacto Alexio
et quibuslibet alijs detentoribus amotis penitus ab eisdem ipsisque episcopis de
dampnis expensis que oportuit eos huiusmodi occasione salire satisfaccionem con-
gruam exiberi prouidendo illis de securo conductu ut possint ad suos episcopa-
tus predictos cum securitate plena redire ac morart eciam in eisdem. Quo circa
fraternitati uestre districte in uirtute obediencie ac sub execommunicationis pena
quam ex ipso uos incurrere uolumus sententia datum nostrum huiusmodi negle-
xeritis adimplere per apostolica scripta mandamus quatenus infra decem dierum
spacium post recepcionem presencium ad terram Veneciarum personaliter acce-
dentes duci et communi Venetorum prefactis huiusmodi litteras nostras quas eis
dirigimus uobis per latorem presencium exibendas presentare curetis ipsos que
ducem et commune ex parte uestra inductiuis mouitis et efficacibus exortacio-
nibus prout circumspectio uestra melius expedire nouerit in ducatis uti ipsi tam-
quam uiri multa discretione conspicui, habentes ad Deum et eorum matrem
Ecclesiam affectum reuerentie filialis diligenter attendant quantum excesserint
supradictis nostramque beneuolenciam quam ad ipsos habemus qui non rigorem

prout alias exigeret excessuum qualitas predictorum, set benignitatem et man-
suetudinem cum eis uolumus exercere deuocione debita recognoscant et predicta
que illis scribimus infra sex mensium spatium post monicionem huiusmodi sic
efficaciter studeant adimplere quod exinde diuinam obtinere gratiam uberius
mereantur. Nosque qui huiusmodi negocium cordi non mediocriter gerimus pos-
simus eorum deuocionem merito commendare nec aliud in predictis adhibere
remedium compellamur. Quidquid autem circa hoc duxeritis faciendum et qua-
liter dux et commune predicti se habuerint in predictis nobis per uestras litteras
harum seriem continentes fideliter intimare curetis. Quod si forsan uos ambo hijs
exequetis non potueritis interesse alter uestrum ea nihilominus exequatur.
Datum Pictauio 1111 kalendas Junij pontificatus nostri anno secundo.

